საშიშ ქიმიურ ნივთიერებებზე ინფორმაციის შეგროვებისა და გაზიარების
 შესახებ დღეს არსებული მდგომარეობა

     საქართველოში 2009 წელს ქიმიური ნივთიერებების მართვის მრავალდარგობრივი შეფასების საფუძველზე, შემუშავდა  საქართველოს „ქიმიური პროფილი“. საქართველოში ქიმიური ნივთიერებების რაციონალური მართვის გახორციელებისათვის ინფორმაციის შეგროვება და გავრცელება აღიარებულ იქნა, როგორც „დიდი ხარვეზი“. 
   მიმდინარე პროექტის ფარგლებში შეწავლილი იქნა საქართველოში არსებული მდგომარეობა და საერთაშორისო გამოცდილება სახიფათო ქიმიური ნივთიერებების შესახებ ინფორმაციის შეგროვებისა და გავრცელების სისტემების ოპერირების თაობაზე.  გამოვლინდა ძირითადი ხარვეზები, არ გროვდება ინფორმაცია და მონაცემები:
· საშიში ქიმიური ნივთიერებების და პროდუქციის წარმოებაზე, გამოყენებაზე და შენახვაზე (პროდუქციის ტიპი, მოცულობა), სად გამოიყენება საშიში ქიმიური ნივთიერებები, რა რაოდენობით, რა ტექნოლოგიებით.
· წარმოება და განთავსება, მათ შორის დროებითი განთავსება / შენახვა (ადგილმდებარეობა / შენახვის პირობები) სახიფათო და სხვა სახის ნარჩენები (ნარჩენების ტიპი და მოცულობა). 2015 წელს გარემოს დაცვის სამინისტრომ შეიმუშავა  ნარჩენებთან დაკავშირებული ინფორმაციის შეგროვების სისტემა და ეროვნულ ბაზაში მონაცემების შეტანა.
·  სამრეწველო ობიექტების ჩამონათვალი (რეესტრი), რომლებიც  აწარმოებენ, გამოიყენებენ,  და განათავსებენ საშიშ ქიმიურ ნივთიერებებს;  სხვადასხვა უწყებებს გააჩნიათ აღნიშნული მონაცემები, მაგრამ ისინი  არ არის სისტემატიზებული და მათი გამოყენება შეუძლებელია,  ისინი  მოძველებულია - ან არ ახლდება მათი განახლება.
· მონაცემები  ქიმიური ნივთიერებებით გარემოს დაბინძურების მონიტორინგის შესახებ; გარემოს ეროვნული სააგენტო თანდათანობით აუმჯობესებს მონიტორინგის სისტემას ( გაზომვების რაოდენობა და პერიოდულობა).
· მონაცემები ქიმიური საფრთხეების,  კლასიფიკაციის, მარკირებისა და ეტიკეტირების შესახებ ეროვნულ ენაზე არ არის ხელმისაწვდომი.
· არსებული ინფორმაცია არ არის ყოველთვის ხელმისაწვდომი on-line ყველა მომხმარებლისათვის.
· არსებობს ინფორმაციის ერთიანი ნაკადით მოწოდების ხარვეზები, კოორდინაცია და სხვადასხვა სახელმწიფო უწყებებთან თანამშრომლობა. არ არის გათვალისწინებული სავალდებულო  ინფორმაციის გაცვლის მექანიზმი.

ადამიანის ჯანმრთელობისა და გარემოსათვის ქიმიური  საფრთხის შეფასებისათვის საჭირო ინფორმაცია  საკმარისი არ არის
· მონაცემები საკვების და სასმელი წყლის  ქიმიური ნივთიერებებით  დაბინძურების შესახებ - ამგვარ შესწავლას ატარებს  სურსათის უვნებლობის ეროვნული სააგენტო, თუმცა არარეგულარულად. ინფორმაცია ხელმისაწვდომია.
· სამედიცინო დაწრესებულებებში არ არის ტოქსიკოლოგიური ლაბორატორიული ბაზები ქიმიური აგენტების იდენტიფიცირების, მწვავე და ქრონიკული ინტოქსიკაციის დიაგნოსტიკისათვის.
· გაძნელებულია სტატისტიკური ინფორმაციის შეგროვება ქრონიკული ინტოქსიკაციების შესახებ, ხოლო მწვავე მოწამვლა ძირითადად ეფუძნება ანამნეზურ მონაცემებს ან კლინიკურ სურათს.
· მონაცემები ქიმიური ნივთიერებების ადამიანის ჯანმრთელობაზე მოქმედების შესახებ  - დაავადებათა კონტროლისა და საზოგადოებრივი ჯანმრთელობის ეროვნული ცენტრი  აგროვებს სტატისტიკურ ინფორმაციას (http://ncdc.ge/ka-GE/Statistics) მოწამვლების შესახებ. თუმცა, ქვეყანას აქვს ქიმიური მოწამვლის ინდენტიფიკაციის ტექნიკური საშუალებების ნაკლებობა.
· რამდენად დაცულია დასაქმებულთა უსაფრთხოების და გარემოსდაცვითი ნორმები.
· საქართველოს კანონის „საზოგადოებრივი ჯანმრთელობის შესახებ“ ერთ-ერთი მიზანია ადამიანის ჯანმრთელობისათვის უსაფრთხო გარემოს უზრუნველყოფა; კანონი მოთხოვნაა, რომ ჯ/ს-მ განსაზღვროს ქიმიური ნივთიერებების კლასიფიკაცია, ტოქსიკურობისა და საშიშროების კლასებისადმი ქიმიური ნივთიერების მიკუთვნების წესები, შეფუთვისადმი, ნიშანდებისა და ეტიკეტირებისადმი მოთხოვნები, ქიმიურ ნივთიერებასთან უსაფრთხო მოპყრობის შესახებ საინფორმაციო ფურცლის ფორმა და მასში შესატანი მონაცემების მოცულობა (მუხლი 24. ქიმიური უსაფრთხოება). 

